
muidi sarno, mutto Ibmeli; dastgo i oftage adde, mutto čieǥosvuođaid son sardno vuoiŋa sist.

3 Mutto gutte prophetastalla, olbmuidi bajasrakadussan, ja ravvagen, ja jeđđitussan son sardno.

4 Gutte amas gilli sardno, ješječas bajasrakadægje læ; mutto gutte prophetastalla, særvvegodde bajasrakadægje læ.

5 Mutto mon datušim, di buokak amas gielaidi sarnušeidek, mutto ain æmbo, atte di prophetastallašeidek; dastgo, gutte prophetastalla, stuorrab læ go son, gutte amas gielaid sarnedægje læ, jos čielggemen i læk, atte særvvegodde šadda bajasrakaduvvut.

6 Mutto dal, veljačak! jos din lusa bottim, ja amas gielaid sardnogottim, maid avkid dalle dakkim, jos im sardnom dinguim almostusa čađa, daihe dieđo čađa, daihe prophetastallam čađa, daihe oapo čađa?

7 Nuftgo hæggates oamek, mak čuogjamen læk, lekkus njuorgganas daihe harppa, jos dak æi adde moaddelaǥaš jenaid, moft matta dalle olmuš diettet, mi čuogjatuvvum læ njuorganasast, daihe harpast?

8 Dastgo jos basunast čielgas jedn i læk, gi dalle matta soattai ječas rakadet?

9 Nuftgis maida, jos njuofčaminædek æppet di additægje sarne sarno, moft matta dalle olmuš diettet, mi sardnujuvvu? dego biegaidi di dalle sarnušeidek.

10 Nuft ædnagslai gielak galle mailmest læk, ja i oftage dain mavsotaǥa læk.

